
Shri Kakini Stotram

ஶ்ரீகாகிநீஸ்தோத்ரம்

அதை²கோநஷஷ்டிதம: படல:

ஶ்ரீஆநந்த³பை⁴ரவீ உவாச
ஜ்ஞாநேஶ்வரீ ஶுப⁴கரீ பரிபா⁴வநீயா
யோகே³ஶ்வரைர்ஹரிஹரைர்கு³ருபி⁴ர்மஹேந்த்³ரை: ।
தாம் காகிநீம் பரஶிவாம் பரமேஶபத்நீம்
ஸம்ஸ்தௌமி சாருஹ்ரு’த³யாம்பு³ஜபீட²மத்⁴யே ॥ 59-1॥
ஏகாகிநீ த்ரிஜக³தாமதிநாஶகாலே
த்வாம் காகிநீம் ஸமரகார்ணா(ண்ட³) ககாகபத்நீம் ।
த்வம் ஸாக்ஷிணீ பு⁴வநப⁴ங்க³விதௌ⁴ ஸகாஸ்தே
பூ⁴ஷண்ட³காகமஹிஷீவ வயம் ப⁴ஜாம:॥ 59-2॥
ஏகாகிநீம் ஸகலதா⁴ரணகாலயோகே³
ஆதா⁴ர்ய தே³ஹஸமயே ஸதி காகிநீம் த்வாம் ।
வாய்வாஸநே மநஸ ஆஶு விகாரநாஶே
காகேந்த்³ரசஞ்சுசலிதாமஹமேவமீடே³॥ 59-3॥
பா⁴வோத³யே ப்ரணயிநீமக³தௌ ச பா⁴வா
ஆஹ்லாத³யோக³விப⁴வே பு⁴வநேஶ்வரீம் த்வாம் ।
மந்தா³ரஹாரருசிரே பரமேஶ்வரி த்வம்
ரக்ஷாம் குரு ப்ரத²மதோ மதிமாஶ்ரயாமி ॥ 59-4॥
சந்த்³ரோத³யே ஸுக²மயீ த்³யுதிகோடிதீ³ப்தா
கோ³ப்யாக³மே ஸுமதிபி: ⁴ ஸ்வமநாம்ஸி ஶுத்³தா⁴ ।
ஸா த்வம் ஸுகா²த்த்வம் ப⁴வ பா⁴வவிபூஜநீயே
ரக்ஷாம் குரு ப்ரத²மபா⁴ஸ்கரமங்க்⁴ரிமீடே³॥ 59-5॥
தே பாத³பங்கஜமஜஸ்ரமஹம் ப⁴ஜாமி
ஸாநந்த³பி³ந்து³ விமலாஸநபா⁴வபுஞ்ஜே ।
கு³ஞ்ஜாவடீவிமலமால்யஸுஶோபி⁴தாங்கே³

ஶ்ரீகாகிநீஸ்தோத்ரம்

ஸ்யாமேவ மே சரமபா⁴வஸமூஹதா³த்ரீ ॥ 59-6॥
பஞ்சாநநே த³ஶபு⁴ஜே ஸகலாஸ்த்ரயுக்தே
வித்³யே ப⁴யே நரஹரே நரஹாரபூ⁴ஷே ।
ப்ரேதாஸநே த்ரிநயநே ஜநநீ த்வமேவ
ரக்ஷே ஶுபே⁴ சரணபங்கஜமாஶ்ரயாமி ॥ 59-7॥
ஶ்ரீ ஸுந்த³ரி ப்ரணதரக்ஷிணி வேத³மாத-
ஸ்தாரேஶ்வரீ த்வமபி ரக்ஷ விநாஶகாலே ।
யத்³யேகப⁴க்த இதிஹாஸபுராணவக்தா
நித்யாநுரக்தஹரபாத³ஸரோஜமீடே³॥ 59-8॥
தே ஶ்ரீபத³ம் பு⁴வநஸாரமநந்தஸேவ்யம்
யோகா³ஸ்பத³ம் க்ரு’திபி⁴ராஶ்ரயமேகயோக³ம் ।
ஸர்வே ப⁴ஜந்தி நிஜமோக்ஷப²லாய நித்யம்
தீ³நோऽஹமம்ப³ பு⁴வநேஶி முதா³ ப⁴ஜாமி ॥ 59-9॥
த்ரைலோக்யபூஜிதபத³ம் ஹ்ரு’த³யாம்பு³ஜஸ்த²ம்
சித்தப்ரகாஶகமலே ஸ்வஸுகா²நுபூ⁴தம் ।
மாயாஶ்ரயம் ஸகலஸித்³தி⁴நிதா³நரூபம்
மஞ்ஜீரஹாரவிநதம் வரமாஶ்ரயாமி ॥ 59-10॥
கௌடீரஹாரகமலப்ரியமால்யஶோபே⁴
ஶோபா⁴கரே ஸ்தி²ரதரா ப⁴வ மே ஹ்ரு’த³ப்³ஜே ।
பூ⁴மண்ட³லே ஹி ப³லவாந்க்ரு’தக்ரு’த்ய ஏவ
த்வாமீஶ்வரீம் ஹ்ரு’தி³முதா³ஸுக²மாஶ்ரயாமி ॥ 59-11॥
நித்யே புரா ப⁴ஜதி யோக³ஸுஸித்³த⁴யேऽஸௌ
ஶம்பு⁴ர்கி³ரீஶ இதி சேஶ்வரபார்ஶ்வகா³மி ।
ஸாயுஜ்யநாத²பத³வீம் க³த ஈஶகாந்தே
ஏகாகிநீ குலவதாங்க்⁴ரியுக³ம் கிமந்யை:॥ 59-12॥
த்⁴யாயந்தி யோகி³ந இஹாக⁴ஸமூஹஶைலம்
ஸம்ஹார ஹேதுகஸதா³க⁴விநாஶநாய ।
சித்தோத்ஸவாய விப⁴வாய ஜயாய பூ⁴மே:
தீ³நோऽஹமாஶு விப⁴ஜாமி பத³ம் ஶ்ரியே தே ॥ 59-13॥

க்ரு’ஷ்ணே ஸிதே விமலபீதநிபே⁴ ஸுரக்தே
வர்ணாஶ்ரயே த்வமவ மாமதிதீ³நமேகம் ।
புத்ரம் தவைவ சரணாம்பு³ஜமேவ காந்தம்
நீலாம்பு³ஜே ஸ்தி²ரதரம் குரு காமதா³த்ரி ॥ 59-14॥
ஸர்வேஶ்வரீ ப்ரியகரி ப⁴வபா⁴வஹந்த்ரி
நாநா த்⁴வநிப்ரணதகாமது³கே⁴ விசித்ரே ।
ரத்நாம்ப³ரே ஸுக²பத³ம் யதி³ தே³ஹி தா³ஸ்யம்
த்வம் சாருவர்ணக³லிதே பத³மாஶ்ரயாமி ॥ 59-15॥
ரத்நாகரே ஸகருணேऽருணகோடிவர்ணே
ஸ்வர்ணாதி³நிர்மிதஸ்ரு’ஜாபவிஶோபி⁴தாங்கீ³ ।
த்வம் காகிநீ யதி³ கடாக்ஷநிபாதமேகம்
ஸர்வம் குருஷ்வ ஸுக²மோக்ஷபத²ப்ரமோதீ³॥ 59-16॥
ஆத்³யே ப்ரவாலவிமலேऽமலமால்யஶோபே⁴
ஸூக்ஷ்மேऽதிஸூக்ஷ்மநிகரே கருணாநிதா⁴நே ।
(க ) பா³லே வலே ப்ரசலே சபலே ப்ரலாபே
யோகே³ஶி பாத³கமலம் குலமாஶ்ரயாமி ॥ 59-17॥
(க² ) த்வம் ஷோட³ஶீ க²ரதரா க²ரக²ட்³க³ஹஸ்தே
க²ட்³கே³ஶ்வரீ ப்ரக²ரவாக்யமதா²ட்⁴யவக்த்ரே ।
க²ர்ஜூரஹாரருசிரே க²லஹந்த்ரி துப்⁴யம்
நித்யம் நமோ நம உபேந்த்³ரகி³ரீந்த்³ரஸேவ்யே ॥ 59-18॥
(க³ ) கீ³தாநதே தருதரே ப்ரணமாமி நித்யம்
கா³த்ரேஶ்வரீ க³திஹரே க³ணநாத²ஸேவ்யே ।
கா³யந்தி தே சரணபங்கஜஸாரகீ³தம்
ரக்ஷாப்ரசண்ட³கலுஷாத³நுபேக்ஷணீயம் ॥ 59-19॥
(க⁴ ) தீ³ர்க⁴ஸ்வரே க⁴நவரே க⁴நகோ⁴ரநாதே³
கோ⁴ராநநே நவக⁴நே க⁴டநாக⁴நாநாம் ।
கோ⁴ராஸ்பதே³ க⁴டக³தே க⁴டஶூந்யகர்த்ரி
த்வம் காகிநீ ஸமவதுக்ஷிதிதோ³ஷஜாலாத் ॥ 59-20॥
(ங )ஆநுஸ்வரே ஸ்மரஹரே நநு ரூபவித்³யே
ஸம்யோகி³நீப்ரப³லஶத்ருவிநாஶபூ⁴தே ।

ரக்ஷேऽதிரக்ஷ கருணாம் குரு தே³ஹி மோக்ஷம்
(ச ) சண்டி³ ப்ரசண்ட³நயநே சரணம் ப⁴ஜே தே ॥ 59-21॥
(ச² ) ச²த்ரப்ரதே³ ச²லஹரே ச²த³வாஸிநீ த்வம் ।
ச²த்³மஸ்தி²தே ஹ்ரு’த³யபங்கஜத³க்ஷயோகே³ ।
(ஜ ) த்வாம் பூஜயே ஜயத⁴ரே யது³நாத²ஜந்யோ ।
ஜாயே ஜயம் யதி³ஹ தே³ஹி பத³ம் ப⁴ஜாமி ॥ 59-22॥
(ஜ² ) ஜ²ங்கே ஜ²நஜ்வலயதீஹ ரிபும் பிப³ந்தி
த்வம் கௌஶிகீ ஸகலதே³ஹவிஶோத⁴நீ த்வம் ।
(ந ) நித்யேऽநுநாஸிகபதே³ஸகலார்த²தே³ த்வம்
(ஞ ) ரக்ஷாம் குருஷ்வ விபதே³குலபுஞ்ஜகு³ஞ்ஜே ॥ 59-23॥
(ட ) டங்காரகே³ऽட்டஹஸநே டலலேऽட்டஹாஸே ।
(ட² ) டா²க்காரிணீ ஸட²ஹரா பரிநிஷ்டி²தா த்வம் ।
ஸிம்ஹேஷ்டப்ரு’ஷ்ட²நிலயேऽஸ்தி²ரயோக³பா⁴வம்
ஹ்ரு’த்பத்³மகே குரு ஸதா³ஸகலார்த²தா³த்ரி ॥ 59-24॥
ஏதத்ஸ்தோத்ரம் படே²த்³தீ⁴மாந் த்⁴யாநந்யாஸபராயண: ।
விபா⁴வ்ய ஸ்தௌதி யோ யோகீ³ஸ யோகீ³ மோக்ஷபா⁴க்³ப⁴வேத் ॥ 59-25॥
ஹ்ரு’த்பங்கருஹமத்⁴யஸ்த²ம் ஸ பஶ்யதி ஜக³த்த்ரயம் ।
அஷ்டஸித்³தி⁴யுத: ஶீக்⁴ரம் ஜீவந்முக்தோ ப⁴வேந்நர:॥ 59-26॥
இதி ஶ்ரீருத்³ரயாமலே மஹாதந்த்ரோத்³தீ³பநே ஸித்³த⁴மந்த்ரப்ரகரணே
காகிநீஸ்தோத்ரவிந்யாஸோ நாமோநஷஷ்டிதம: படல:॥ 59॥

The numbers correspond to paTala and verse numbers from

Rudrayamala uttaratantra.

